
19-րդ դարավերջի U 20-րդ դարի աոա-
ջին կեսի հայ հոգևոր կյանքի մեծագույն 
դեմքերից է Մեսրոպ արքեպիսկոպոս Տեր-
Մովսիսյանը, որի եկեղեցական անձնվեր 
ծառայությունն ու գիտական վաստակը 
բացահայտում են իր կոչմանը ամբողջա-
պես ընծայաբերված հոգևորակա՛նի օրի-
նակելի կերպարը: Վաստակաշատ եկեղե-
ղականը իր մահկանացուն կնքեց ծերու-
նազարդ տարիքում և թաղվեց անփառու-
նակ, Երևանի քաղաքային գերեզմանա-
տանը. 1939 թվականին շատ եկեղեցա-
կաններ նույնիսկ անգերեզման մնացին: 

Եվ ահա, ընդառաջելով հանգուցյալի 
հարազատների խնդրանքին, ինչպես նաև 
տիպար հոգևորականի աճյունը եկեղեցա-
կան հարազատ միջավայրում պար փակե-
լու համար, Ամենայն Հայոց Վեհափառ 
Հայրապետը կարգադրեց հանգուցյալի աճ-
յունը տեղափոխել Ս. Գւսյանե եկեղեցու 
միաբանական գերեզմանոց: 

Մայր Աթոռի միաբանությունը, Տ . Ներ-
սես արքեպիսկոպոս Պոզապալյանի գլխա-
վորությամբ, ջերմեռանդ աղոթքով և հան-
դիսավորությամբ կատարեց ւպդ սուրբ 
պարտականությունը: 

«Ցսսերժական յի շատ ակն արդարոց 
օրհնութեամբ եղիցի»: 

ՄԵՍՐՈՊ ՄԱԳԻՍՏՐՈՍ ԱՐՔԵՊԻՍԿՈՊՈՍ 

Մեսրոպ (ավազանի անունը՝ Փարսա-
դան) Վարդանի Տեր-Մովսիսյանը ծնվել 
է 1865 թ. մայիսի 7-ին Տաթևի ՜վիճակի 
Շիկահող գյուղում: 1882 թ. ավարտել է 
Շուշու թեմական, 1885-ին՝ Թիֆլիսի Ներ-

սիսյան դպրոցները: 1887 թ. Ռևելում հանձ-
նել է գիմնազիայի ծրագրով նախատես-
ված քննությունները, ավարտական վկա-
յական ստացել և նույն թվականին ընդուն-
վել Դորպասի համալսարանի դասական 
բանասիրության բաժանմու՛նք: 1891 թ. հա-
մալսարանն ավարտել է գերազանց գնա-
հատականներով. հունական հնագիտու-
թյանը վերաբերող նրա ավարտական շա-
րադրությունն արժանացել է բարձր գնա-
հատականի: Դորպասի g գնացել է Վիեն-
նա, աշխատակցել Մխիթարյանների «Հան-
դէս ամսօրեւսյ» պարբերականին, հայե-
րեն և գերմաներեն լեզուներով հրատարա-
կել «Հայ գյուղական տունը» ազգագրական 
աշխատությունը: 1892 թ. սկզբներին ան-
ցել է Փարիզ, մի քանի ամիս հետո, որ-
պես հայագիտության դասատու, հրավիր-r 
վել էջմիսւծնի Գևորգյան ճեմարան: 

189a թ. ապրիլի 24-ին ձեռնադրվել է 
աբեղա և ստացել Մեսրոպ անունը, նույն 
տարվա հունիսի 10-ին հրաժարվել է ճե-
մարանի դասատուի պաշտոնից, նույն 
ամսվա 21-ին նշանակվել նորընտիր կա-
թողիկոսին Երուսաղեմից էջմիածին ու-
ղեկցող պատգամավորության անդամ, ու-
ղիղ մեկ ամիս անց էլ՝ ստացել վարդապե-
տի հոգևոր աստիճան: 

1894 թ. ամռանը մասնակցել է Ինսբրոէ-
կի մարդաբանների և Ժնևի' արևելագետ-
ների ժողովներին: 1895 թ. դեկտեմբեր՛ի 
16-ին նշանակվել է Երևանի թեմական 
դպրոցների տեսուչ, 1896 թ. սեպտեմբերի 
4-ին՝ Շուշու թեմական դպրոցի տեսուչ, 
1898 թ. հոկտեմբերի 3-ին՝ Շուշու կոն-
սիստորիայի նախանդամ: 

1899 թ. դեկտեմբերին մեկնել է; Պետեր-
բուրգ, նախապատրաստվել մագիստրոսի 

(թեկնածուական) թեզի պաշտպանության, 
ուսումնասիրության թեման էր «Աստվա-
ծսւշնչի հայերեն թարգմանության պատ-
մությունը». պաշտպանությունը եղավ 
1902 թ. դեկտեմբերի 15-ի'ն, հեղինակն 
ստացավ հայ բանասիրության մագիստրո-
սի (այստեղից էլ նրա Մագիստրոս մա-
կանունը) աստիճան: 

1908 թ. փետրվարին վերադարձել է է ջ -
միածին, նշանակվել «Մնալուն ուսումնա-
կան հանձնաժողովի անդամ: 1905 թ. փե-
տըր վարին սկսված բանակցությունների 
ընթացքում նաև նրա ջանքերի շնորհիվ 
նույն տարվա օգոստոսին վերաբացվում են 
հայկական դպրոցները և վերադարձվում 
եկեղեցական կալվածները: 

1910 թ. հունիսին նշանակվել է Դևորգ-
յան ճեմարանի տեսուչ, մի տարի անց՝ 
հրաժարվել պաշտոնից: 1908 թ. սեպտեմ-
բերին նշանակվել էր էջմիածնի Սինոդի 
անդամ, 1909 թ. գարնանը Պոլսից էջմիա-
ծին է ուղեկցել նորընտիր կաթողիկոս 
Մատթեոս R Իզմիրլյանին, հոկտեմբերին՝ 
ստացել ծայրագույն վարդապետի աստի-
ճան և ձեոնադրվել եպիսկոպոս: 1906 թ. 
հոկտեմբերի 31-ից ի վեր վարում էր նաև 
մատենադարանապետի պաշտոնը. 1908— 
1911 թվականների ընթացքում նրա ջան-
քերով կառուցվում է մատենադարանի նոր 
հատուկ այդ նպատակի համար նսփւա-
գըծված շենքը, 1912 թ. ձեռագրերը փո-
խադրվեցին այդ շենք: 

1913 թ. հունվարի 18-ից մինչև 1916 թ. 
կեսերը վարել է Վրսատանի և Իմերեթիա-
յի հայոց, 1916 թ. մինչև 1917 թ. վերջը՝ 
Աստրախանի հայոց թեմերի առաջնորդու-
թյան պաշտոնները. 1918—1920 թթ. կըր-
կին վարել է մատենադարանապետի պաշ-
տոնը: 1922 թ. աշնանից մինչև 1931 թ. 
աշուն վարել է Պարսկա-Հնդկաստանի 
հայոց թեմակալ առաջնորդի պաշտոնը: 

Վախճանվել է 1939 թ. հունիսի 3-ին, 
Երևանում: 

Ունի 130-ից ավելի ծավալուն կամ փոք-
րածավալ աշխատություն, որոնցից կարե-
ղորագույններն են. 

1. Ընդհանուր ցուցակ հայերէն ձեռա-
գրաց-Պարունակում է 23500 հայերէն ձե-
ռագրի մանրամասն նկարագրութիւն (ան-
տիպ. պահպանվում է Մաշտոցի անուան 
Մատենադարանում). 

2. Աստուածաշնչի հայերէն թարգմա-
նութեան պատմութիւնը, Ս. Պետերբարգ, 
1902 (ռուսերէն). 

3. Հ ա յ գիւղական տունը, Վիեննա, 1894. 
գերմաներէն՝ Վիեննա, 1892. 

4. Սոկրատայ Սքոլաստիկոսի Եկեղեցա-
կան պատմութիւն..., Վաղարշապատ, 1897. 

5. Նկարագրութիւն հոգևոր վարուց Յո-
վասափոլ, որդւոյ թագաւորին Հնդկսւց, 
Վաղարշապատ, 1897. 

6. Հատուածք երկաթագիր Հին Կտակա-
րանի՝ հանդերձ հնագրական պատկերաւ. 
Պետրոգրադ, 1915 (ռուսերէն). 

7 . Պատմութիւն Շապհոյ Ռագրատունլոյ 
(Գ . Տէր-Մկրտչեանի հեղինակակցոլթ-
եամբ) , էջմիածին, 1921. 

8. Պատմական տեղեկութիւներ Հայաս-
տանի հողերի ոռոգման մասին, Երուսա-
ղէմ, 1936. 

9. Հայկական երեք մեծ վանքերի՝ Տա-
թևի, Հւսղարծնի և Դադի եկեղեցիները և 
վանական շինոլթխնները, Երոլսաղէմ, 
1938. 

10. Ցուցակ հայերէն ձեոագրւսց Նոր 
Ջուղայի Ս. Ամենափրկչեան վանուց 
(անտիպ. գտնւամ է Մատենադարա-
նում). 

11. Ջեռագիրք Պարսկաստանի գիւղերի, 
Թեհրանի, Հնդկաստանի (անտիպ, գտնը-
վում է Մատենադարանում). 

12. (թարգմ.) Լեման Հաուպտ, Հայաս-
տան երբեմն և այժմ—կորած և այլն: 

ՑՈԻՐԻ Վ Ա Ր Դ Ա Ն Յ Ա Ն 

Է Ջ Մ Ի Ա Ծ Ի Ն 




